Նախագիծ

--------------------

Արձանագրային

Թմրամիջոցների և հոգեմետ (հոգեներգործուն) նյու​թերի մասին» Հայաս​տանի օրենքում փոփոխություն կատարելու մասին Հա​յաս​տանի Հան​​րա​պե​տու​թյան օրենք​ի նա​խա​գծի մասին

------------------------------------------------------------------------------

Ղեկավարվելով «Ազգային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասով՝ Հայաստանի Հանրապետության կառավա​րու​թյան նախաձեռնությամբ Հայաստանի Հանրապետության Ազգային ժողովի չորրորդ գու​մար​ման քննարկմանը ներկայացված Թմրամիջոցների և հոգեմետ (հոգեներգործուն) նյու​թերի մասին» Հայաս​տանի օրենքում փոփոխություն կատարելու մասին Հայաստանի Հան​րա​պե​տու​թյան օրենք​ի նախագիծը (Կ-1313-22.12.2011-ԱՄ-010/0) ներ​կա​յաց​նել Հայաս​տանի Հան​​րապետության Ազգային ժողով:

Դ. Դումանյան
Ամալյա Ենգոյան ___________________ ,,         ,, հուլիսի 2012 թ.

Աստղիկ Միրզախանյան ____________ ,,         ,, հուլիսի 2012 թ.

Արթուր Սարգսյան __________________ ,,         ,, հուլիսի 2012 թ.

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱԶԳԱՅԻՆ  ԺՈՂՈՎԻ  ՆԱԽԱԳԱՀ

պարոն  ՀՈՎԻԿ ԱԲՐԱՀԱՄՅԱՆԻՆ

Հարգելի պարոն Աբրահամյան


Համաձայն Հայաստանի Հանրապետության Սահմանադրության 75-րդ հոդվածի և «Ազգային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասի` Հայաստանի Հանրապետության կառավարությունը, որպես օրենսդրական նախա​ձեռ​նություն, Հայաստանի Հանրապետության Ազգային ժողով է ներկայացնում Թմրամիջոցների և հոգեմետ (հոգեներգործուն) նյու​թերի մասին» Հայաս​տանի օրենքում փոփոխություն կատարելու մասին Հայաստանի Հանրապետության  օրենքի նախագիծը (Կ-1313-22.12.2011-ԱՄ-010/0):

Օրենքի նախագծին  կից ներկայացվում են օրենքի ընդունման հիմնավորումը, օրենքի ընդունման առնչությամբ այլ օրենքների ընդունման անհրա​ժեշտության բացակա​յության և գոր​ծող օրենքի փոփոխվող հոդվածի մասին տեղե​կանք​ները, Հա​յաստանի Հանրա​պե​տության պետական բյուջեի եկամուտների նվազեցման կամ ծախ​սե​րի ավելացման մասին Հայաստանի Հանրապետության կառավարության եզրա​կացությունը, ինչպես նաև օրենքի նախագծի  կարգա​վորման ազդեցու​թյան գնահատականները:

Միաժամանակ հայտնում ենք, որ, նշված օրենքի նախագիծը Հայաստանի Հանրա​պե​տու​թյան Ազգային  ժողովում քննարկելիս, Հայաստանի  Հան​րապետության կառա​​​վա​րու​թյան պաշտոնական ներկայացուցիչ է նշանակվել Հայաս​տանի Հանրապետության առողջա​պա​հության  նախարար Դերենիկ Դումանյանը:

           Առդիր`   էջ։

                       Հարգանքով`

         ՏԻԳՐԱՆ  ՍԱՐԳՍՅԱՆ

   ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ԹՄՐԱՄԻՋՈՑՆԵՐԻ ԵՎ ՀՈԳԵՄԵՏ (ՀՈԳԵՆԵՐԳՈՐԾՈւՆ) ՆՅՈՒԹԵՐԻ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔՈՒՄ ՓՈՓՈԽՈւԹՅՈւՆ ԿԱՏԱՐԵԼՈՒ ՄԱUԻՆ
     ՀՈԴՎԱԾ 1. «Թմրամիջոցների եւ հոգեմետ (հոգեներգործուն) նյութերի մաuին» Հայաuտանի Հանրապետության 2002 թվականի դեկտեմբերի 26-ի ՀO-518-Ն oրենքի 41-րդ հոդվածի 3-րդ մաuը ուժը կորցրած ճանաչելու մասին:

  ՀՈԴՎԱԾ 2. Uույն oրենքն ուժի մեջ է մտնում պաշտոնական հրապարակման oրվան հաջորդող  oրվանից:

 ՀԻՄՆԱՎՈՐՈՒՄ
«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի ընդունման
1. Անհրաժեշտությունը.

  Ներկայացված Հայաստանի Հանրապետության օրենքի նախագծով նախատեսվող փոփոխությունները պայմանավորված են Հայաստանի Հանրապետության կառավարության 08.12.2010 թվականի 02/14.4/15643-10 և 05.09.2011 թվականի 02/14.7/14714-11 հանձնարարականներով:
2. Ընթացիկ վիճակը և խնդիրները.

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի ընդունման անհրաժեշտությունը պայմանավորված է նրանով, որ ՀՀ առողջապահության նախարարության կողմից միջազգային փորձի /մասնավորապես Վրաստանի/ ուսումնասիրության արդյունքում պարզվել է, որ Վրաստանում թմրամոլությամբ հիվանդների` մասնագիտական գործունեության տեսակներով զբաղվելը սահմանափակող ցանկ գոյություն չունի և ներկայումս միայն տարվում են աշխատանքներ նշված խնդիրը կանոնակարգելու ուղղությամբ, իսկ  մի շարք պետությունների իրավական դաշտի դիտարկումների արդյունքում ևս պարզվել է, որ ուսումնասիրված պետություններից և ոչ մեկում թմրամոլությամբ հիվանդների մասնագիտական գործունեության տեսակներով զբաղվելը սահմանափակող միասնական ցանկ սահմանված չէ:
3. Կարգավորման նպատակը և բնույթը.

Նախագծով նախատեսվում է «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքի 41-րդ հոդվածի 3-րդ մասով սահմանված դրույթը`   թմրամոլությամբ հիվանդ անձանց համար առանձին տեuակների մաuնագիտական եւ առավել վտանգի աղբյուրի հետ կապված գործունեության ցանկը ՀՀ կառավարությանը սահմանելուն, ուժը կորցրած ճանաչել:

4. Նախագծի մշակման գործընթացում ներգրավված ինստիտուտները և անձինք.

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքի նախագիծը մշակվել է ՀՀ առողջապահության նախարարության իրավական ապահովման բաժնի կողմից:
5. Ակնկալվող արդյունքը.

Օրենքի նախագծի ընդունման արդյունքում  թմրամոլությամբ հիվանդ անձանց  մասնագիտական և առավել վտանգի աղբյուր հանդիսացող գործունեության հետ կապված հարցերը կկանոնակարգվեն ոչ թե առանձին ցանկում ընդգրկված անձանց համար, որը միգուցե սպառիչ չլինի, այլ կկանոնակարգվեն «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքի հոդված 41-ի 2-րդ մասով սահմանված դրույթներով` քաղաքացիների առողջության, նրանց իրավունքների եւ oրինական շահերի պահպանման, երկրի պաշտպանության ապահովման և անվտա​նգության նպատակով նշված մարմինների պաշտոնատար անձինք եւ իրավաբանական անձանց ղեկավարները, oրենuդրությամբ uահմանված կարգով, իրենց լիազորությունների շրջանակներում, թմրամիջոցների կամ հոգեմետ (հոգեներգործուն) նյութերի ազդեցության տակ գտնվող անձանց կազատեն մաuնագիտական ցանկացած տիպի գործունեության եւ առավել վտանգի աղբյուրի հետ կապված աշխատանքի կատարումից:

Տ Ե Ղ Ե Կ Ա Ն Ք

Օրենքի նախագծի  ընդունման առնչությամբ այլ օրենքների ընդունման անհրաժեշտության բացակայության մասին
Այլ օրենքներում  փոփոխությունների և/կամ լրացումների անհրաժեշտությունը.

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի ընդունման կապակցությամբ այլ օրենքներում փոփոխություններ կամ լրացումներ կատարելու անհրաժեշտություն չի առաջանում:

ԵԶՐԱԿԱՑՈՒԹՅՈՒՆ

Օրենքի նախագծի ընդունման  կապակցությամբ պետական բյուջեում ծախսերի ավելացման կամ եկամուտների նվազեցման վերաբերյալ

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի ընդունման կապակցությամբ Հայաստանի Հանրապետության պետական բյուջեում ծախսերի ավելացում կամ եկամուտների նվազեցմր չի սպասվում:
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին»  Հայաստանի   Հան​րա​պե​տու​թյան օրենքի նախագծի ընդունման դեպքում

1. ՀՀ օրենքի նախագծի կարգավորման արդյունքները: Առաջարկվող նախագծի ընդունման դեպքում կարգավորման արդյունքները կլինեն հետևյալը

Կվերացվի թմրամոլների կողմից մասնագիտական և առավել վտանգի աղբյուրի հետ կապված գործունեության տեսակներով զբաղվելու օրենսդրական սահմանափակումը, ինչը որոշակիորեն կարող է ազդել հանրային առողջության և անվտանգության վրա: Մասնավորապես, նման սահմանափակման բացակայության դեպքում թմրամոլությամբ հիվանդ անձինք, առավել վտանգի այնպիսի աղբյուրների հետ կապված աշխատանքներում, ինչպիսիք են ատոմակայանում, ջրամատակարարման համակարգում, բուժհաստատություններում աշխատանքը,  գտնվելով ոչ ադեկվատ վիճակներում, ամբողջովին չվերահսկելով սեփական վարքագիծը և չգիտակցելով իրենց արարքների հետևանքները, կարող են համակարգերի աշխատանքներում խափանումների, վթարների, աղետների, համաճարակների պատճառներ ստեղծել, ինչը բնականաբար կարող  է ազդել հանրային առողջության վրա` կունենա բացասական ազդեցություն: Բացի այդ նման պահանջի սահմանումը  նաև դրականորեն կազդի թմրամոլության հիվանդների բացահայտման, թմրամոլների վերաբերյալ առավել ամբողջական տեղեկատվություն ունենալու և բնականաբար առավել արդյունավետ պայքար մղելու թմրամոլության տարածման, ինչպես նաև դրա կանխարգելման ոլորոտում:
2.Ոլորտում վարվող քաղաքականության, ինչպես նաև համեմատական վիճակագրական տվյալները
Ոլորտում վարվող քաղաքականությունը հիմնվում է ՀՀ Նախագահի  2009 թվականի uեպտեմբերի 25-ի ՆԿ-162-Ն կարգադրությամբ 2009-2012 թվականների ընթացքում Հայաuտանի Հանրապետությունում թմրամոլության եւ թմրամիջոցների ապoրինի շրջանառության դեմ պայքարի ազգային ծրագրի վրա:
3.Նախագծի կիրարկման արդյունքում կանխատեսող հետևանքները գնահատելու ժամանակացույցը

Օրենքն ուժի մեջ մտնելուց մեկ տարի հետո:

4.Նախագծի կարգավորման վերաբերյալ առաջարկվող տարբերակ (առաջարկություններ)
 Ելնելով վերոգրյալից և առողջապահական համակարգի համար առավել բարենպաստ կարգավորման  տարբերակ ընդունելու նպատակով առաջարկվում է քաղաքացիների առողջության, նրանց իրավունքների և օրինական շահերի պահպանման, երկրի պաշտպանության ապահովման և  անվտանգության  նպատակով  Հայաստանի Հանրապետությունում թմրամոլությամբ  հիվանդների համար սահմանվող սահմանափակումները` կապված մասնագիտական և առավել վտանգի աղբյուր հանդիսացող գործունեության հետ, թողնել, որպեսզի կանոնակարգվի գործող աշխատանքային օրենսդրության շրջանակներում:
ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի մասին» Հայաստանի Հանրապետության կառավարության որոշման նախագծի բնապահպանության բնագավառում  կարգավորման

1.«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների, վրա բացասական հետևանքներ չեն առաջանա:

2. Նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3.Նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: 

Նախագծի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

Եզրակացություն
<<Թմրամիջոցների և հոգեմետ (հոգեներգործուն) նյութերի մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի նախագծի /այսուհետ` Նախագիծ/ սոցիալական պաշտպանության ոլորտում  կարգավորման ազդեցության գնահատման
Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:


Նախագծի սոցիալական պաշտպանության ոլորտում ազդեցության գնահատումը կատարվել է սոցիալական պաշտպանության ոլորտի առանձին ենթաոլորտների իրավիճակի բնութագրիչների հիման վրա: 
Արդյունքում Նախագիծը`  

ա) ռազմավարական ազդեցության կարգավորման տեuանկյունից ունի չեզոք ազդեցություն,

բ) բնագավառի շահառուների վրա ազդեցության կարգավորման տեսանկյունից ունի դրական ազդեցություն:

եզրակացություն
«Թմրամիջոցների և հոգեմետ (հոգեներգործուն) նյութերի մասին» ՀՀ օրենքում փոփոխություններ կատարելու մասին» ՀՀ օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման
«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքնի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:
Գնահատման նախնական փուլում պարզ է դարձել, որ Նախագիծը վերաբերում է Հայաստանի Հանրապետությունում որոշակի աշխատանքներում թմրամոլությամբ հիվանդների համար նախատեսվող սահմանափակումները հանելուն և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:

ԵԶՐԱԿԱՑՈՒԹՅՈՒՆ

«Թմրամիջոցների և հոգեմետ (հոգեներգործուն) նյութերի մաuին» Հայաuտանի Հանրապետության oրենքում փոփոխություն կատարելու մաuին» Հայաստանի Հանրապետության օրենքի նախագծի մրցակցության բնագավառում կարգավորման ազդեցության գնահատման

«Թմրամիջոցների և հոգեմետ (հոգեներգործուն) նյութերի մաuին» Հայաuտանի Հանրապետության oրենքում փոփոխություն կատարելու մաuին» Հայաստանի Հանրապետության օրենքի նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է`

Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ
«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծը իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:

Ե Զ Ր Ա Կ Ա Ց Ու Թ Յ Ու Ն

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի բյուջետային բնագավառում կարգավորման ազդեցության գնահատման

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի ընդունումը կամ չընդունումը ՀՀ պետական բյուջեի մուտքերի և ելքերի, ինչպես նաև բյուջետային բնագավառում քաղաքականության փոփոխմանը չի հանգեցնում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
 
Օ Ր Ե Ն Ք Ը
 
Ընդունված է 2002 թվականի դեկտեմբերի 26-ին
 
ԹՄՐԱՄԻՋՈՑՆԵՐԻ ԵՎ ՀՈԳԵՄԵՏ (ՀՈԳԵՆԵՐԳՈՐԾՈՒՆ) ՆՅՈՒԹԵՐԻ ՄԱՍԻՆ
(Վերնագիրը փոփ. 08.09.08 ՀՕ-158-Ն)

	Հոդված 41.
	Առանձին տեսակների մասնագիտական գործունեությամբ զբաղվելու սահմանափակումները


 
1. Քաղաքացիների առողջության, նրանց իրավունքների և օրինական շահերի պահպանման, երկրի պաշտպանության ապահովման և անվտանգության նպատակով Հայաստանի Հանրապետությունում թմրամոլությամբ հիվանդների համար սահմանվում են սահմանափակումներ՝ կապված մասնագիտական և առավել վտանգի աղբյուր հանդիսացող գործունեության հետ:

2. Սույն օրենքի 38-րդ հոդվածի առաջին մասում նշված մարմինների պաշտոնատար անձինք և իրավաբանական անձանց ղեկավարները, օրենսդրությամբ սահմանված կարգով, իրենց լիազորությունների շրջանակներում, թմրամիջոցների կամ հոգեմետ (հոգեներգործուն) նյութերի ազդեցության տակ գտնվող անձանց ազատում են մասնագիտական ցանկացած տիպի գործունեության և առավել վտանգի աղբյուրի հետ կապված աշխատանքի կատարումից:

3. Առանձին տեսակների մասնագիտական և առավել վտանգի աղբյուրի հետ կապված գործունեության ցանկը, որով զբաղվելու համար կատարվել են սահմանափակումներ և նշված են սույն հոդվածի առաջին մասում, սահմանում է Հայաստանի Հանրապետության կառավարությունը:
(41-րդ հոդվածը փոփ. 08.09.08 ՀՕ-158-Ն)
